
1 Тақырып Жерге орналастыруға кіріспе

Мақсаты: студенттерді жерге орналастырумен таныстыру және оның мақсаттары, мәні және басқада ғылымдармен байланысы жайында түсініктеме беру.

Жоспар:

1 .1 Жерге орналастырудың ауыл шаруашылығындағы рөлі және маңызы

       1. 2 Мемлекеттік жерге орналастырудың міндеттері

  1.3 Жерге орналастырудың әлеуметті-экономикалық, құқықтық және технологиялық мәні

1.4 Жерге орналастырудың басқа ғылымдармен байланысы

1.1 Қазіргі кезде ауыл шаруашылығық өндірісін дамытуда еліміздің жер ресурстарын ұтымды және интенсивті пайдалану ең негізгі мәселе болып саналады. Осыған орай қоғамдық өндірістің тиімділігін арттыруға бағытталған жалпы шаралар жүйесінде жер ресурстарын пайдалануды жақсарту ең алдыңғы жоспар ретінде танылады.     

Жер ресурстарын тиімді пайдалану проблемасы шаруашылық жүргізудің барлық нысандарын тең құқықпен дамыту барысында жер пайдалану мен топырақ құнарлығын арттыру шараларының толық кешенінен тұрады.  

Қазақстан Республикасының Жер Кодексінде жерге орналастыру Қазақстан Республикасы жер заңдарының орындалуын қамтамасыз ететін және жер қатынастарын реттеуге, жерді ұтымды пайдалану мен қорғауды ұйымдастыруға бағытталған іс-шаралар жүйесі екені көрсетіледі. 
Жерге орналастыру – жерді тиімді (ұтымды) пайдалануды ұйымдастыру мен қорғауға,  нақтылы табиғи, экономикалық, мелиоративтік, агротехникалық, әлеуметтік және басқада шарттарды ескере отыруға, қолайлы экологиялық орта жасауға және шаруашылық жүргізудің барлық нысандарын тең құқықпен дамытуға бағытталған шаралар жүйесі.
Жерге орналастырудың мазмұны мен формалары жерге орналастыру әрекеттерімен құрылады және шаруашылық жүргізудің барлық нысандары мен жерді иеленудің әртүрлі түрлерімен анықталады. Осыған орай мұнда жер өндірістің негізгі құралы және тауары ретінде қызмет етеді, сондықтан жерге орналастыру негізінен көп нысанды экономиканың талаптары сай міндеттерін анықтайтын  әлеуметті-экономикалық проблема болып қаралады. 

Ауыл шаруашылық кәсіпорындарының жер пайдалану мен жер иеленуінің  жалпы шарттары мынаған тұжырымдалады: әр шаруашылықтың жер массивінің қоршаған табиғи ортаның  бір бөлігі ретінде қызмет етуін анықтайтын жер, еңбек және материалды-техникалық ресурстарын, сонымен қатар қалыптасқан экологиялық байланыстар сәйкестілігін қамтамасыз ету болып саналады. Сондықтан жер пайдаланудың қалыптасуы мен оның аумағын ішкі ұйымдастыру тығыз байланысқан.

1.2 Жер Кодексінің ережелеріне сәйкесті жерге орналастырудың негізгі міндеттері болып мыналар табылады:

1) ландшафтық-экологиялық көзқарас негізінде жерге орналастырудың, жерді аймақтарға бөлудің республикалық, облыстық және аймақтық схемаларын ( жобаларын) және жер ресурстарын пайдалану, жақсарту және қорғау бағдарламаларын әзірлеу;

2) қолданыстағы жер пайдалануды қалыптастыру және ретке келтіру жөніндегі шаруашылық аралық жерге орналастыру жобаларын жасауды, белгілі бір жерде жер учаскелерін бөліп беру мен шекарасын белгілеуді, жер учаскесіне меншік құқығына және жер пайдалану құқығына құжаттар жасау;

3) белгілі бір жерде елді мекендердің шекарасын (шегін) анықтау мен белгілеуді, олардың жер-шаруашылық орналастыру жобаларын жасау;

4) белгілі бір жерде әкімшілік-аумақтық құрылымдардың, ерекше қорғалатын табиғи аумақтардың және жерді пайдалану мен қорғаудың ерекше шарттары бар басқа да жер учаскелерінің шекарасын белгілеу;

5) жерге орналастыру, бүлінген жерді жаңғырту мен жаңа жерді игеру жобаларын, сондай-ақ жерді пайдалану мен қорғауға байланысты басқа да жобалар әзірлеу;

6) жерді түгендеу ісін жүргізу, пайдаланылмай  жүрген немесе нысаналы мақсатында пайдаланылмай отырған жерді анықтау;

7) топографты-геодезиялық, картографиялық, топырақты зерттеу, геоботаникалық және басқа да зерттеулер мен іздестіру жұмыстарын жүргізу;

8) жер ресурстарының жай-күйі мен пайдаланылуының тақырыптық карталары мен атластарын құрау.

1.3 Әлеуметтік-экономикалық мәні келесі сұрақтардың шешуін қарастырады:

еліміздің жер қорын халық шаруашылығының әр саласының арту деңгейіне, жер пайдаланушылар мен жер иеленушілердің қажетті сұранысына қарай қайта бөлу;

еліміздің жер қорының бар аумағында өндірістік, әлеуметтік-экономикалық, табиғат жағдайлары, меншік формасын есепке ала отырып мемлекеттік жерге орналастыруды жоспарлы жүргізу;

ауыл шаруашылық өнімдерін өндіру мақсатында еліміздің әртүрлі табиғи-экономикалық аймақтарындағы жақсы және нашар жерлерді экономика тұрғыдан дұрыс және құқық жағынан үйлесімді пайдалану;

халық шаруашылығының барлық салаларында жерді пайдаланудың  кешендік болжамдарын құрастыру, әсіресе ауыл шаруашылық өндірісінде;

Қазіргі кезде қалыптасқан ауыл шаруашылығының әлеуметтік жүйесі мемлекеттік және  жеке меншіктік формаларға негізделген. Шаруашылық субъектілері мыналар: жауапкершілігі шектелген серіктестік (ЖШС), акционерлік ұйымдар (АҰ), шаруа (фермерлік) қожалығы (ШҚ), өндірістік  кооперативі (ӨК) және өзіндік қосалқы шаруашылық. Сондықтан жерге орналастырудың әлеуметтік мәні бекітілген өндірістік және жер қатынастары, жер меншігі мен жерде шаруашылық жүргізу формаларымен анықталады.  

Жерге орналастырудың құқықтық мәні. Кәсіпорындар, ұйымдар, мекемелер және жекеленген азаматтарға, былайша айтқанда жер пайдаланушы және жер иеленуші  барлық жеке және заңды тұлғаларға жерге деген мемлекеттік актілер беріледі:  

1) жер учаскесіне жеке меншік құқығы актісі;

2) тұрақты жер пайдалану құқығы актісі;

3) уақытша өтеулі (ұзақ мерзімді, қысқа мерзімді) жер пайдалану (жалдау) құқығы актісі;

4) уақытша өтеусіз жер пайдалану құқығы актісі.

Жерге орналастыру кезіндегі басқа да құқықтық істер (жерге орналастыру, жерлерді және жер алқаптарын қалпына келтіру және ауыстыру немесе трансформациялау жобасын бекіту) аудандық атқару органдарының шешімдері негізінде ресімделеді.

Жер пайдалану мен қорғауды мемелекеттік тарапынан бақылау кезіндегі жерге орналастыру органдарының барлық амалдары құқықтық тұрғыдан жүреді  және заңдармен негізделеді (Жер кодексі, экологиялық кодексі, жер және азамат құқығы, су және орман кодекстері және т.б.)

Жерге орналастырудың технологиялық мәні. Жер және жер учаскелері, алқаптар халық шаруашылығының әртүрлі салаларында ғылым, практика жетістіктерін ескере отырып, өндірістің техникамен жетілдірілген жағдайларда және әртүрлі технологиялық процестерді орындау жағдайларында пайдаланылады. Сонымен қатар табиғат факторлары: климат, жер бедері, топырақ, грунт сулары және с.с рөлі зор болады, әсіресе ауыл шаруашылығық өндірісінде.

Ауыл шаруашылығының ғылыми-техникалық прогресс жағдайында аймақты - салалық жерге орналастыру ұғымына зор мән беріледі және әсіресе оның аймақтық егіншілік жүйесі түріндегі технологиялық мәніне.

1.4 Жерге орналастыру ғылыми пән ретінде көптеген жақындығы бар ғылымдардың ережелері негізінде қалыптасады. Жерге орналастырудың инженерлік негізін құрайтындар: геодезия, агроорманмелиорациясы, гидротехника, ауыл шаруашылық өндірісін механикаландыру және б., олар инженерге лайықты және ғылыми-техникалық деңгейде есептер жасауға, жобалардың құраушы бөлімдерін негіздеуге мүмкіндік жасайды (жер пайдалану шекараларын айқындау, құрғату және суландыру желісін жобалау, гидротехникалық құрылыстарды орналастыру, көпжылдық екпе ағаштарды жобалау және орналастыру және т.б.). 

Жерге орналастырудың әлеуметтік-техникалық мәнін ауыл шаруашылық өндірісінің экономикасы және ұйымдастыру, аудандық және елді мекендік жоспарлау, жер ресурстарын жобалау және басқа да өндіріс күштері мен еңбек ресурстарын орналастыру мәселесін шешетін ғылымдар. 

Жерге орналастырудың өндірістік (технологиялық) бағытын өндірістің әр саласының даму жағдайын ескеретін өндірісті ұйымдастыру және оның технологиясы анықтайды. Жол құрылысына жерді бөлу жол жұмысының талаптарына, ал елді мекендерге қалалық және ауылдық жағдайлар талаптарына сай жоспарлау жүргізіледі.

 Ауыл шаруашылық кәсіпорындарында өндірісті ұйымдастыру және басқару мына пәндердің: егіншілік, өсімдік шаруашылығы, мал шаруашылығы, көкөніс шаруашылығы, топырақтану негізгі ережелеріне негізделеді (негізгі технологиялық процесстерді орындау үшін қажетті жер ауданын аумақты орналастыруы бекітіледі). Өсімдік шаруашылығында аумақты орналастыру өндірістік процестерді механикаландыру жағдайлары арқылы анықталады (себу, күту, егінді ору ).

Жер пайдаланудың құқықтық нормалары және оларды жер пайдаланушылар мен жер иеленушілердің орындау жағдайлары «Жер құқығы», «Азамат құқығы» пәндерімен анықталады. Сонымен, жерге орналастыру ғылыми пән ретінде - бұл еліміздің жер ресурстарын ұтымды және тиімді пайдалануды қамтамасыз ететін ғылымдар мен пәндердің негізгі ережелерінің кешенді үйлесуі. 

Бақылау сұрақтары:
1 Жерге орналастыру дегеніміз не?

2 Жерге орналастырудың негізгі міндеттері  қандай?

3. Жерге орналастырудың ауыл шаруашылығындағы маңызы қандай?

4 Жерге орналастырудың әлеуметтік-экономикалық мәні.

5 Жерге орналастырудың құқықтық мәні.

6 Жерге орналастырудың технологиялық мәні.

7 Жерге орналастырудың инженерлік негізін қандай пәндер құрайды?

8 Жерге орналастырудың әлеуметтік-экономикалық негізін қандай пәндер құрайды?

9 Жерге орналастырудың өндірістік (технологиялық) бағытын қандай пәндер анықтайды?

10 Жерді пайдалаудың құқықтық нормаларын қандай пәндер анықтайды?

Әдебиет:
1, с. 3-6, 107-108; 4, б. 94-98; 5, с. 3-5; 6, с. 38-42; 7, с. 3-7, 228-230; 8, б. 7-10. 
2 Тақырып Жерге орналастыру мақсатында мәліметтер алудың инженерлі-геодезиялық тәсілдері

Мақсаты: «Геодезия» деген ұғымды анықтау, оның міндеттері. Карта, жоспар, қима деген ұғымдарды және олардың жіктелуін меңгеріп алу.

Жоспар:

2. 1 Геодезия туралы ұғым және оның міндеттері

2. 2 Жердің формасы мен мөлшерлері туралы ұғым

2. 3 Карта, жоспар, қима (профиль)

2. 1 Геодезия – жердің пішіні мен көлемін зерттеу, жоспарлар, карталар және қималарды құрастыру және басқада инженерлік міндеттерді жергілікті жерде атқару үшін жер бетінді өлшеу жұмыстарын жүргізумен айналысатын ғылым.  

Геодезияның келесі тарауларын айырады.

Жоғарғы геодезия Жердің пішіні мен мөлшерін, сонымен қатар жердің беттік жазықтығындағы нүктелердің координаттарын анықтаудың және жазықтықта бейнелеудің жоғарғы дәлдіктегі әдістерін зерттейді.

Геодезия мен топография карталар, жоспарлар және қималарда бейнелеу үшін жер бетінің пішіні мен мөлшерлерін зерттейді. 

Космостық геодезия Жер серіктері арқылы жер бетіндегі нүктелер арасының  геометриялық ара қатынасын зерттейді.

Фототопография жергілікті жерді самолеттен (аэрофототүсіріс)  немесе жердегі (фототеодолиттік түсіріс) түсірілген фотосуреттер арқылы карталар мен жоспарларды құрастыру әдістерін зерттейді. 

Инженерлік геодезия іздестіру, әртүрлі ғимараттарды құру және пайдалану кезінде орындалатын геодезиялық жұмыстар кешендерін зертейді. 

Картография әртүрлі карталарды жасау және пайдалану процестерін зерттейді. 

Геодезия халық шаруашылығының барлық салаларында және елімізді қорғауда кеңінен пайданылады. 

Геодезияның рөлі ауыл шаруашылығында әсіресе мемлекеттік кадастр жұмыстарын жүргізгенде байқалады (жер ресурстарын тиімді пайдалану және қорғау, ауыл шаруашылық өндірісін орналастыру мен мамандандыруды жоспарлау, жерді мелиорациялау). Геодезиялық жұмыстар жер  пайдалану мен жер иелену шекараларын анықтау, ауыл шаруашылық кәсіпорындарының  аумақтарын шаруашылық ішкі орналастыру, елді мекендер жерлерінің шекарасын айқындау, топографиялық-геодезиялық, топырақтық, геоботаникалық және басқада іздестіру жұмыстарында қолданылады.

Сондықтан геодезияның міндеттеріне келесі әдістерді зерттеу кіреді:

- геодезиялық өлшеулерді арнаулы аспаптар арқылы жүргізу;

- өлшеулер нәтижелерін есептеу арқылы өңдеу;

- карталар мен қималардың жоспарларын графикалық тұрғыдан құру және рәсімдеу немесе дайындау;

- өлшеулер мен құрастыру нәтижелерін әртүрлі міндеттерді шешу үшін пайдалану. 

2.2 Сызбада Жер бетіндегі бір учаскені бейнелеу үшін Жердің формасын немесе пішінін және мөлшерін білу керек, ал олар Жердің жалпы бейнесі мен сол жергілікті жердің бедерімен сипатталады. Жердің жалпы бейнесін негізгі деңгейлік бет жасайды немесе құрайды.

Тіктеуіш сызықтарды тік бұрышпен кесіп өтетін немесе салмақ күші  барлық жерде бірдей бетті деңгейлік бет деп атайды.
Теориялық жағынан осындай бет кез келген тапсырылған нүктенің жанында құруға болады, бірақ практикалық мақсатта негізі ретінде олардың жер және су беттерінің көбімен тура келетінін алады. Мұхиттар мен теңіз беті тынышты жағдайда бұл шарттарға лайықты. Осыған орай, тыныштықтағы су беті деңгейінің бағытындағы беттік жазықтық, яғни Жердің сыртқы түрін анықтауға маңызды орын алатын деңгейлік бет жазықтығы, атауын енгіземіз.

Әлемдік Мұхиттың тыныштық және тепе-теңдік жағдайда құрайтын деңгейлік бетінен құрылған және материктер астында жалғасқан Жер бейнесін геоид деп атайды және оны Жердің жалпы бейнесі ретінде қарастырылады.

Жердің пішіні мен мөлшері туралы түсінік ғасырлар бойы қалыптасып, ұзақ даму кезеңінен өтті. Түрлі қосалқы белгілерді бақылаудың нәтижесінде ежелгі грек ғалымдары «Жер шар тәріздес» деген пікір ұсынды. Кейінірек, орта ғасырлардың соңына қарай дүние жүзін айналу саяхаттарынан кейін ғана «Жер шар тәрізді» деген пікір түпкілікті дәләлденді. Ғасырдан ғасырға жалғасқан геодезиялық зерттеулер мен бақылаулар жердің өлшемдерін қайталап өлшеулер нәтижесінде қажетті дәлдіктерде анықтап беріп отырды. Жер полюстері жағынан сәл қысыңқы шар екенін Ньютон теориялық жағынан дәлелдеді, ал 18 ғасырда арнаулы градустік өлшеулер растады. 

Бұл бағытта, ғылым және техникалық дамуына сәйкес, айтарлықтай нәтижелерге жеткен профессор Ф.Н. Красовский басшылығымен орындалған зерттеулерді атап айтуға болады. Мысалы, Ф.Н. Красовский  зерттеулеріндегі эллипсоидтың: үлкен жарты ось – a = 6378245 м, кіші жарты ось – b =6356863м, жер эллипсоидының қысылуы: (a-b)/а = 1 : 298,3. Қорыта айтқанда, өте үлкен дәлдіктерді қажет етпейтін геодезиялық есептеулерде, жер эллипсоидының қысылуы өте аз мәнді шама болатындықтан, оны ескермей-ақ, жерді радиусы R =6371,11км бірлігінде болатын шар тәрізді дене деп алып, зерттеулер жүргізе беруге болады.

 2. 3 Жер бетін кішірейтілген түрде глобус тәрізді шарда бейнелеуге болады, немесе Жерге ұқсас денеде, немесе карта және жоспар тәрізді сызбаларда. Глобустарды оқулық-көрсету мақсатында пайдаланады, себебі кішкентай глобуста жергілікті жер егжей-тегжейлі (жергілікті жерлердегі заттарды, жер бедерін және т.б.) бейнелеп көрсетуге болмайды. Ал үлкен глобустар рабайсыз келеді, пайдалануға ыңғайсыз (мысалы, миллион есе кішірейтілген Жерді бейнелеу үшін глобустың мөлшері 6,4 м болуы керек). Сондықтан жер бетіндегі заттар мен құбылыстарды мейлінше толық көрсету үшін жоспарлар мен карталар жасалады.

Картаның басты ерекшілігі – оның жер бетін түгелдей немесе жеке бөліктерге бөліп, ірі масштабта бейнелеуге мүмкіндік беретіндігі. Дегенмен картаның ерекшелігі қандай жағдай да шардың бетін жазықтыққа түсіріп бейнелегенде геометриялық тұрғыдан еріксіз ауытқушылық пайда болады. Бұның себебі мынада: Жердің сфероид тәрізді бетін  қағазда бұрмаламай немесе ауытқусыз бейнелеуге болмайды, сондықтан карта жасауда әртүрлі картографиялық проекцияларды қолданады. 

Сонымен, карта деп белгілі математикалық ереже бойынша Жер бейнесінің ауытқуын заңды түрде есептей отыра толық Жер беті немесе оның кезкелген бөлігі жинақталып және кішірейтіліп бейнелене алатын сызбаны атайды. 

Карталар масштабы, мазмұны, жүктелген міндеті және бейнеленетін аумақтың мөлшеріне қарай жіктеледі.  

Карталар мазмұнына қарай ауыл шаруашылық, мелиоративтік, экономикалық және т.б. деліп бөлінеді – бұлар арнаулы карталар оларда контурлар мен арнаулы ауыртпалықтарды көрсетеді.

Ситуациялардың контурларымен қатар жер бедері бейнеленген карталарды жалпы географиялық деп атайды. Масштабы 1 : 200000 және онан ірілері немесе 1 : 1000, 1 : 500- ге дейінгілері топографиялық деп аталады, олар барлық басқа да карталарды құрастырудың негізі болып саналады.    

Жергілікті жердің заттарын картада бейнелеу үшін шартты белгілер қолданылады.

Кезкелген жалпы географиялық карталар географиялық және математикалық элементтерден тұрады. Географиялық элементтерге өзендер, көлдер, жер бедері, өсімдік жамылғысы, елді мекендер, жол тораптары және т.б. жатады. Карталар мен жоспарларда олардың мазмұны мен міндетіне және масштабтың шамасына қарай географиялық элементтер үлкен немес шамалы дәлдікте бейнеленеді. Карталар мен жоспарлардың математикалық элементтері болып масштаб, меридиандар мен параллелдер торабы, тірек пунктері саналады, олар карталарда географиялық элементтердің дұрыс орналасуын қамтамасыз етеді.  

Ауыл шаруашылық карталары мен жоспарларының элементтері болып жер пайдалану және жер иемдену, шаруашылық бөлімшелері мен бригадалары, ауыспалы егістер танаптары, егін қорғау жолақтары, танап жолдарының  шекаралары саналады. 

Масштабына қарай карталар былай бөлінеді: 1 : 1000000 және одан ұсақ етіп жасалған ұсақ масштабты, масштабы 1 : 200000-нан 1 : 1000000-ға дейін жететін орташа масштабты және 1 : 200000-нан бастап ірілене беретін масштабта құрылған ірі масштабты карталар.

Ұсақ масштабты карталар жергілікті жерді жалпы зерттеуге, жер беті мен су кеңістігін есепке алауға, ірі инженерлік жобаларды алдын ала жобалауға және қорғанысқа қажетті жағдайларға арналған. Сонымен қатар олар елдер мен облыстардың карталары. Ауыл шаруашылығында олар табиғи және ауыл шаруашылығы жағынан аудандастыруға және жоспарлауға, мемлекеттік есепке алуға, ауыл шаруашылық дақылдарын аудандастыруға арналған. 

Орташа масштабты карталарда жергілікті жер толығырақ және дәлірек бейнеленген, сондықтан олар ауыл шаруашылығындағы түбегейлі жобалау жұмыстарына, жолдарды жобалауға және алдын ала елді мекендер жерлерін жоспарлауға және құрылыс жүргізуіне арналған. Бұлар аудандық және облыстық әкімшілік карталары. 

Ірі масштабты карталар мен жоспарлар түбегейлі және дәлірек жобалауда құрылады (суландыру, құрғату және тұздандырудың техникалық жобаларын құру, қалалардың генералдық жоспарын дайындау және т.б.). Ірі масштабты карталар болып ауыл шаруашылық кәсіпорындарының карталары саналады, оларды шаруашылық ішкі жерег орналастыруда қолданады.

Жоспар - бұл шамалы жер учаскесінің горизонталды проекциясының кішірейтіліп және ұқсасты түрде бейнеленген сызбасы.   

Жалпы жоспарды немесе планды шеңбер ауданының радиусы 11 км аспағанға дейін құруға болады. 

Мазмұнына қарай жоспарлар бөлінеді: контурлық (жер пайдалану, жер алқаптары, кейбір учаскелердің шекаралары бейнеленеді), топографиялық (жер пайдалану, жер алқаптарының шекаралары және жер бедері – таулар, өзектер, жоталар, ойыстар және т.б. бейнеленеді), арнаулы (жер бетін пайдалану сипаты бейнеленеді).

Жоспар жер пайдалануға, жер учаскесіне, алқап түріне құрастырылады. Оның ақпараты немесе мәліметінің дәлдігі және толықтығы өндірістік немесе ғылыми талаптарға байланысты болады.  

Жоспар мен карталардың негізгі айырмашылықтары:

1) жоспар –бұл жазықтықтағы жер учаскесінің немесе жергілікті жердің  горизонталды проекциясы, ал карта жазықтықта Жерді толық немесе бірсыпыра бөлігін жердің ауытқуын есептей отырып бейнелеу;

2) жоспарда контурдың нақты ұзындықтары, бұрыштары және ауданы немесе алаңы сақталады, ал картада сақталмайды;

3) жоспарда масштаб өзгермейді немесе ол тұрақты, ал картада  бір нүктедегі масштаб басқа нүктедегі масштабқа тең болмайды. 

Жер бетінің вертикалды құрылысы жайында мәліметтер алу үшін қималарын немесе сызық бойындағы тік кесіндісін құрайды. 

Жергелікті жердің қимасы - бұл жер бетінің берілген бағыттағы кішірейтілген вертикалды  тік кесіндісі. 

Қималар немесе профильдер – суару, топырақ қорғау, жол салу жұмыстары мақсатында сызылады. 

Бақылау сұрақтары:
1 Геодезия дегеніміз не және оның қандай тараулары бар?

2 Геодезияның ауыл шаруашылығындағы рөлі.

3 Геодезияның міндеттері.

4 Геоид және деңгейлік бет дегеніміз не?

5 Жердің пішіні мен мөлшерін көрсетіңіз.

6 Карта дегеніміз не?

7 Карталарды жіктеу.

8 Ұсақ, орташа және ірі масштабты карталарды сипаттаңыз.

9 Ұсақ, орташа және ірі масштабты карталар қандай жағдайларда пайдалануға арналған.

10 Жоспар дегеніміз не және онда жергілікті жердің қандай учаскелерін бейнелеуге болады?

11 Жоспарлардың мазмұнына қарай жіктелуі.

12 Жоспар мен картаның негізгі айырмашылықтары қандай екенін көрсетіңіз.

13 Жердің қимасы дегеніміз не және оны не үшін сызады?
Әдебиет:
1, с. 22-27, 74; 2, с. 7-14; 7, с. 83-227; 8, б. 17-21.

3 Тақырып Шаруашылық аралық жерге орналастыру

Мақсаты: Шаруашылық аралық жерге орналастырудың мазмұны және оны жасаумен таныстыру.

Жоспар:

3.1 Шаруашылық аралық жерге орналастыру ұғымы, мазмұны және міндеттері

3.2 Шаруашылық аралық жерге орналастыру түршелері, факторлары және принциптері
3.3 Шаруашылық аралық жерге орналастыру схемасы және оның мазмұны
3.4 Шаруашылық аралық жерге орналастырудағы дайындық жұмыстар
3.5 Шаруашылық аралық жерге орналастыру жобасын жасау, қарау, бекіту және жүзеге асыру
3.1 Меншік түрлері, жер санаттары, жер иеленушілер мен жер пайдаланушылардың пайда болуы және өзгеруі, оларды аумақтарда орналастыру, жерлерді салалар және жер пайдаланушылар мен жер иеленушілер арасында бөлу және қайта бөлу шаруашылық аралық жерге орналастыру (ШАЖО) арқылы жүргізіледі.  
Ол жерді пайдалану және қорғауда кеңістікте өзара байланысқан бірнеше кәсіпорындар, ұйымдар, мекемелер және азаматтардың агроөндірістік кешенінде ғана емес бүкіл халық шаруашылығының барлық салаларындағы жерге орналастыру қимылдарын қосады.  ШАЖО нәтижесінде жер учаскелерге қарасты меншік түрлері, реті, жағдайлар, жер иеленушілер мен жер пайлаланушылардың құқығы және міндеттері өзгереді. 

Осыған орай шаруашылық аралық жерге орналастыру ұғымын былай тұжырымдауға болады:

Шаруашылық аралық жерге орналастыру – бұл жүйе немесе жерді меншіктілер, халық шаруашылығы салалары, кәсіпорындар, ұйымдар, мекемелер және азаматтар арасында заңды және техникалық қимылдар арқылы бөлу және қайта бөлуге арналған экономикалық, әлеуметтік, құқықтық және техникалық шаралар жиынтығы. 

Шаруашылық аралық жерге орналастыру міндеттері болып саналады:

1. Халық шаруашылығының барлық салаларында жерді ұтымды пайлануды ұйымдастыруға ең жақсы жағдайлар жасау, сонымен қатар шаруашылық жүргізудің барлық нысандарының дамуы үшін тең жағдайлар жасау. 

2. Өндірісті ұйымдастыру үшін аумақтық жағдайлар жасау.

3. Меншікке, иеленуге, пайдалануға, жалға берілген жер учаскелерінің ауыртпалықтары мен сервитуттарын, жер пайдалану ретін және жағдайларын орнату үшін ұсыныстарды дайындау. 

Шаруашылық аралық жерге орналастыру мазмұны келесі сұрақтарды шешуге бағытталған:

1. Меншік түрлері бойынша шектемеу.

2. Халық шаруашылығы салаларының санаттары бойынша жерлерді бөлу және қайта бөлу.

3. Ауыл шаруашылық кәсіпорындары, ұйымдар, мекемелер және азаматтардың жер иелену мен жер пайдалануларын құру және өзгерту.

4. Жер иелену мен жер пайдаланудағы кемшіліктерді жою.

5. Жерді нысаналы мақсатында пайдалануды өзгертуге байланысты алып қою.

6. Жергілікті әкімшілікке берілген жердің пайдалануын ретеу.

7. Қалалар мен басқа да елді мекендердің шекараларын бекіту.

8. Ірі кәсіпорындар, су қоймалары, басқа да ірі ғимараттар құрылысына жер учаскелерін беру.

Бұл сұрақтардың әр қайсысына жерге орналастыру қимылдары және белгіленген жерге орналастыру жобасы лайықты болады.

3. 2 Шаруашылық аралық жерге орналастырудың түршелері болып саналады:

1. Меншікке байланысты шектемеу.

2. Ауыл шаруашылық кәсіпорындары жер пайдалануын ұйымдастыру және өзгерту.

3. Ауыл шаруашылығы емес кәсіпорындары жер пайдалануын ұйымдастыру және өзгерту.
Кезкелген жер иелену мен жер пайдаланудың меншік мөлшеріне өзгерістер енгізу жан-жақты негізделген болу керек, былайша айтқанда шаруашылық аралық жерге орналастыруды жүргізу белгілі себептерді немесе факторларды талап етеді. 

Жерді меншік бойынша шектемеу жұмыстарын жүргізу факторлары болып саналады:

1. Қазақстанда жер мемлекеттік меншікте болады және жер учаскелері жеке меншікте де болуы мүмкін.

2. Жер учаскелерін меншіктің әртүрлі түрлеріне жатқызу.

3. Жергілікті жерде шекараны бекітудің қажеттілігі.

Ауыл шаруашылығында шаруашылық аралық жерге орналастырудың негізгі факторлары болып саналады:

1. Жер иелену мен жер пайдалануды орналастыруда және олардың шекарасын жайластыруда кемшіліктер немесе қолайсыз жағдайлардың болуы.

2. Өндірістің мөлшеріне шаруашылық мөлшерінің сәйкес болмауы.

3. Ауыл шаруашылығының мамандандыруы мен шоғырлануының өзгеруі.

4. Өнімді алқаптар ауданының кеңейтілуі.

5. Шаруа (ферма) қожалықтарын ұйымдастыруға қажеттілік.

6. Шаруашылық аралық кооперацияның және ауылдың әлеуметтік дамуы.

7. Жерді және басқа да табиғи ресурстарын қорғау.

8. Мал шаруашылығы, бау-бақша және бақшашылыққа жер бөлу қажеттілігі.

Шаруашылық аралық жерге орналастырудың негізгі факторы ауыл шаруашылығы мақсатына емес барлық салаларында жерді талап ететін кәсіпорындарды ұйымдастыру қажеттілігі. 
Шаруашылық аралық жерге орналастырудың негізгі принциптері:

1. Жер заңдарын бұлжытпай орындау, жер иелену мен жер пайдаланудың тұрақтылығын және шекарасының анықтығын нығайту.

2. Жерді ұтымды және тиімді пайдалануын, сонымен қатар ауыл шаруашылығының басымдылығын қамтамасыз ету.

3. Барлық жер пайдалаушылар мен меншіктілерге өндіріс тиімділігін арттыруға және әлеуметтік дамуына жағдайлар жасау.

4. Ауыл шаруашылық кәсіпорындары аумақтарын дұрыс ұйымдастыруға және ауыл шаруашылық мақсатында емес объектер аумақтарын жоспарлауға жағдайлар жасау.
5. Жерлерді және басқа да табиғи ресурстарды қорғауды қамтамасыз ету.

Шаруашылық аралық жерге орналастыру жобалау объектері болып шаруашылық топтары, игеру массивтері, жер пайдалану бірлестіктері, аудан әкімшілігі және т.б. саналады.
ШАЖО-дың өндірістік процесі келесі сатылардан тұрады:

а) жобалау алдындағы жұмыстар;

б) әзірлік немесе дайындық жұмыстар;

в) жобаны немесе проекті жасау;

г) жобаны қарау және бекіту;

д) жобаны жүзеге асыру (жобаны жергілікті жерге апарып салу);

е) жерге орналастыру және жерге меншік және пайдалану құқығын растайтын құжаттарды рәсімдеу және беру.

Бұл көрсетілген процесс орындалатын міндеттер мен олардың мазмұнының қиындылығына және сипатына қарай күрделігі әртүрлі дәрежеде болуы мүмкін: аздаған аумақты және ауыл шаруашылық кәсіпорындарын қамтитын болса тек кемшіліктерді жоюмен айналысады  Бұл жағдайда ШАЖО бір сатылы жоба жасалады. Бірсыпыра алаңы бар көптеген шаруашылықтарды қамтығанда жобаны жасау үшін ұзақ мерзім керек, сондықтан жоба алдында ШАЖО схемалары құрылады.

3. 3 Схема – жобаның әртүрлі түрін құру және әсіресе ШАЖО негізі болып саналады. ШАЖО схемасы жоба алдындағы құжат ретінде ауданның жерге орналастыру схемасының бөлігі немесе жерге орналастыру схемасы жасалмаса немесе ескірсе дербес немесе өзіндік жұмыс болып дайындалады. ШАЖО схемасында келесі сұрақтар шешіледі:

а) жер иелену мен жер пайдалануды реттеу және қайта қайта құру;

б) алқаптар құрылымын өзгерту;

в) ауыл шаруашылық алқаптарын ауыспалы егістер, жайылым- және шабындық айналымында пайдалану жүйесі;

г) ауыл шаруашылығында пайдалануға жаңа жерлерді қатыстыру;

д) мелиоративтік және мәденитехникалық шараларды жүргізу негізінде жер алқаптарының өнімділігін арттыру;

е) жол тораптарын, орман қорғау екпе ағаштарын, су шаруашылығының ғимараттарын орналастыру;

ж) елді мекендерді және басқа да шаруашылық орталықтарын, өндіріс кешендерін орналастыру;

з) табиғатты қорғау шараларын дайындау;

и) ШАЖО схемасындағы шараларды экономикалық тұрғыдан негіздеу;

к) схема ұсыныстарын сатылып игеру жоспарын жүзеге асыру.

ШАЖО схемасы 15 жылға жасалады.
Схеманы жасау алдында дайындық жұмыстары жүргізіледі:

а) мүдделері бірдей қатысушылар құрамы анықталады;

б) ШАЖО жобасын жасау үшін барлық қажетті құжаттарды жинау және зерттеу;
в) жерге орналастыру жұмыстарын жүргізу себептерін анықтау, жерге иелену мен жер пайдаланудағы кемшіліктерді және жерді жақсарту тәсілдерін айқындау;

г) мүдделі жақтардың қалауларын айқындау және зерттеу;

д) жобалауға тапсырманы дайындау, келістіру, бекіту және алу.

3. 4 ШАЖО жобасын жасау алдында дайындық жұмыстар жүргізіледі, онда келесі міндеттерді шешу керек:

1. Мүдделері бірдей қатысушылар құрамын анықтау.

2. Жерге орналастыру объектері бойынша құқықтық, экономикалық және әлеуметтік жағдайлары туралы барлық мәліметтерді дайындау.

3. Қажетті жоспарлы-картографиялық, жер-кадастрлық, жер-есептеу және басқа да іздестіру және тексеру материалдарын зерттеу.

4. Жерге орналастыру жұмыстарын жүргізу қажеттілігін зерттеу және осы жұмысты жүргізу негізін айқындау.

5. Әрбір жерге орналастыру шаруашылықтары аумақтарының жағдайын зерттеу, өндіріске қажетті жерді анықтау, жер пайдаланудағы кемшіліктерді және оларды жою мүмкіншіліктерін зерттеу, жерге орналастыру объектерінде енгізілетін өзгерістерді айқындау.

6. Мүдделі жақтардың – жер иелері, жер пайдаланушылар, жалға алғандар, басқа мүдделі кәсіпорындар, мекемелер, ұйымдар қалауларын айқындау және зерттеу және сонымын қатар келісімдер қабылдау;

7. Жобалауға тапсырманы дайындау және бекіту.

Дайындық жұмыстар құрамы:

1. Камералдық жерге орналастыру дайындығы.

2. Далалық жерге орналастырулық зерттеу.

а. Камералдық жерге орналастыру дайындығы жобалау объектісіне шығудан бұрын жергелікті жерде (орында) орындалады.

Жерге орналастыру (жобалау) объектісіне байланысты қажетті материалдар дайындайды: жоспарлы-картографиялық материалдар және жер алқаптар алаңын есептеу мәліметтері, топырақтық, геоботаникалық, агрономиялық, мелиоративтік, геодезиялық зерттеулер мен тексеру материалдары, Мемлекеттік жер кадастры мәліметтері, жерді түгендеу, ауыл шаруашылық дақылдарының шығымдылығы және малдар мен құстардың өнімділігі жайындағы мәліметтер – ақырғы 5 жылғы, әртүрлі жобалар мен схемалар (жерге орналастыру, мелиорациялық, ауылдарды, жолдарды жоспарлау), табиғатты қорғау және тарихи-мәдени (қорықтар, қорықшалар, қаумалар) объектерін орналастыру жайындағы мәліметтер, су қорғау белдемдері мен басқа да қорғалатын аумақтар және оларды пайдалану реті жайындағы мәліметтер,  ауыл әкімшіліктеріне берілетін жерлер мен елді мекендер шекарасы жайындағы мәліметтер, жерді қажет ететін объектер туралы мәліметтер, аудандық арнаулы жер қоры жайындағы мәліметтер.

Камералдық дайындыққа кіретін материалдар тізімі, олардың көлемі және түбегейлігі жайында жерге орналастыру жоба мазмұнында анықталады.

б. Далалық жерге орналастырулық зерттеуді жерге орналастыру жұмыстары жүретін кәсіпорынның аумақтарында жүргізеді.

Жергілікті жерді зерттеу барысында анықтайды:

1. Жерге орналастыруды жүргізетін шаруашылықтың мал шаруашылығына арналған құрылыстар жай-күйі және пайдалану мүмкіншіліктері.

2. Жаңа жер иеленушілер мен жер пайдаланушыларды жобалауға арналған жер массивтерін ерекше қорғалатын аумақтарды ескере отырып орналастыру.

3. Эрозия, дефляция және дефляцияның басқа да түріне шалдыққан жер учаскелері.

4. Эрозияға қарсы гидротехникалық ғимараттар, орман екпе ағаштарының болуы және жай-күйі.

5. Жақсарту шараларын талап ететін және игеруге жарамды ауыл шаруашылық алқаптарындағы жер учаскелері.

6. Мелиоративтік және жол ғимараттары, су қоймаларының жай-күйі және жаңа құрылыстар қажеттілігін анықтау.

7. Жерлердің экологиялық жай-күйі және оларды ластану объектіне қарасты орналастыру.

8. Әр шаруашылықтың ең қажетті мамандандыруын анықтау.

9. Орталық мекен жайларды қажетті жағдайда орналастыру орны.

Сонымен қатар, қалаулар және ұсыныстар айқындалады, жерге орналастыру сызбасы және акті рәсімделеді, оларға комиссияның барлық мүшелерінің қолдары қойылады.

в. Дайындық жұмыстар мәліметтері негізінде жобалауға тапсырма жасалады және оның мазмұны мыналардан тұрады:

· жобалау негізі;

· тапсырушы мен жобалаушының атауы;

· жобалаудың негізгі сұрақтарыо (мамандандыру, техника-экономикалық көрсеткіштері, шаруашылықтың шектеулі мөлшері, ауыл шаруашылық дақылдары мен малдардың өнімділігі және т.б.);

· жерге орналастыру жобасында қарастыралатын жер және жер пайдалану меншік түрлері;

· елді мекендер мен басқа да шаруашылық орталықтарын орналастыру;

· аумақты инженерлік қамтамасыз ету үшін белгіленген шаралар;

· әртүрлі шаруашылық аралық және кооперативтік байланыстар;

· табиғатты қорғау шаралары;

· жобаның белгіленген құрамы, жоспардың масштабы, сызбалар, түсініктемелер құрамы және т.б.
Тапсырма негізінде шаруашылық аралық жерге орналстыру жобасын жасайды.

3.5.Тапсырма негізінде жоба жасалады, оның негізгі ережелері мен нұсқалары дайындық жұмыстарды жүргізу барысында белгіленеді. Шаруашылық аралық жерге ораластыру барысында дайындалған жоба құжаттары мына құрамда дайындалады:

1. Графикалық бөлім – шаруашылық аралық жерге орналастыру жобасы, жерге орналастыру зерттеулерінің сызбасы және басқа да тапсырмамен белгіленген сызбалар.

2 . Тексттік бөлім:

· түсіндірме жазба, онда жобалау шешімдері бойынша түсініктеме және негіздемелер берілген, сонымен қатар агроклиматтық жағдайлар және жерге орналастырумен қамтылған шаруашылықтардың ауыл шаруашылық өндірісінің қазіргі жай-күйіне сипаттама берілген;

· шаруашылық аралық жерге орналастыру процесінде айқындалған жобалау ұсыныстарына техника-экономикалық есептеулер берілген;

· құқықтық құжаттар – шаруашылық аралық жерге орналастыру жобасын қарау, келісу және бекіту материалдары;

· жобалауға тапсырма;
· жерге орналастыру жүргізілетін шаруашылық жерлерінің экспликациясы.

Жобаны жасағаннан кейін оны қарайды және бекітеді.

а. Жобаны заңды рәсімдеу мынадан тұрады: қарау, келісу және бекіту және мына ретпен жүргізіледі:

1. Жоба барлық жерге орналастыру жүргізілген шаруашылықтармен қаралады және келісіледі, құжаттар жер ресурстарын басқаратын комитетке беріледі.

2. Комитет ұсынылған материалдарды жер заңдарына қарасты тексереді және қарайды, жобаны келістіреді және бекітеді (қол қойылады).

3. Комитет өздерінің шешімін жобалау құжаттарымен бірге аудан әкіміне бекіту мен қол қоюға ұсынады.

Егер жоба ҚР субъектері жерлеріне қатысты болса облыс әкімшілігі бекітеді және аудандық әкімшілік жобаны қарайды және келістіреді, ал тексеру, қарау және бекітуді облыстық комитет жүргізеді.
Бекітілген жобаны жергілікті жерге (в натуру) салады.
б. Жобаны жергілікті жерге апарып салу (перенесение проекта в натуру).

Жобаны жергілікте жерге апарып салу ауыл шаруашылық және басқа да кәсіпорындары, ұйымдар, мекемелердің жер пайдалану жобалау шекарасын  және олардың жергілікті жердегі дәл орнын техникалық жағынан белгілеу және межелік белгілермен бекіту болып саналады. Межелік белгілер жергілікті жердің шекарасында жерге орналстыру мамандары мен шаруашылық мамандарының қатысуымен қойылады.

Жобаны жергілікте жерге апарып салу үшін жұмыс сызбасы жасалады, ол арқылы қажетті дәлдікте жаңа шекара салынады және мемлекеттік геодезиялық торапқа қосылады.

Жұмыс сызбасында сәйкесті жазулармен қажетті графикалық элементтер көрсетіледі:

а) жергілікті жерді бағдарлауға мүмкіншілік беретін ситуация;

б) бұрыштар мен сызықтарды өлшеу жұмыстарын жүргізуге қажетті геодезиялық мәліметтер;

в) аспаптардың жүріс бағыты, бұрылу нүктелері (аспаптарды бекіту орны);

г) жежелік белгілерді қою орындары.

Жергілікті жерде салынған жер пайдалану және жер иелену шекарасы жерге орналастыру жүргізілген шаруашылық әкіліне көрсетіледі және беріледі. Сонымен қатар шекараны бейнелейтін сызба мен хаттама дайындалады, содан кейін рәсімделеді және жер учаскесіне жеке меншік және пайдалануға құқығы бар деген құжат беріледі. 

в. Рәсімдеу және жерді жеке меншікке, пайдалануға құқығы бар құжатты беру.

Жерге жеке меншік құқығы, тұрақты жер пайдалану құқығы, уақытша өтеулі жер пайдалау құқығы және уақытша өтеусіз жер пайдалану құқығының құжаты болып Акт саналады ( формасы Қазақстан Республикасы үкіметінің қаулысымен  бекітілген – 2003 жыл, 22 тамыз, № 851.)

Акт тіркеуден кейін беріледі және актке жер ресурстарын басқару комитетінің төреағысы қол қояды және мөрмен біріктіреді. 

Жер учаскесін жеке меншік құқығы немесе тұрақты жер пайдалану құқығығына берілгенде екі қосымша беріледі. №1 Қосымша жеке меншік құқығы немесе тұрақты жер пайдалану құқығы актісіне, ол Тізім болып саналады. 

№2 Қосымша бұл ерекше пайдалану режимі бар жер учаскелерінің Тізбесі. 

Тізбеге жер ресурстарын басқару комитетінің төреағасы және қорғау аймағын белгілеге мүдделі органның басшысы қолдарын, мөрмен біріктіледі.

г. Жобаны жүзеге асыру

Белгіленген заң түрінде бекітілген жобаны жергілікті жерге апарып салады, содан кейін оны жүзеге асырады, оның мазмұны мен реті мыналардан тұрады:

1. Белгіленген мамандандыруға уақытымен өтуді, ұсынылған жерлерді нысаналы мақсатта дұрыс және толық пайдалануды қамтамаысыз ету.

2. Белгіленген мезгілдерде бекітілген мелиорациялық, аумақтарды инженерлік жабдықтау шараларын орындау.

3. Табиғатты қорғау, эрозияға қарсы  және басқа да шараларды дер кезінде жүзеге асыру.

4. Сыртқы шекара мен межелік белгілердің жай-күйін тұрақты бақылау.

Дегенмен шаруашылық аралық жерге орналастыру жобасының шаралары  жобаны жергілікті жерге апарып салудан кейін көп жағдайда бірден орындалмайды. Мұндай жағдайларда жобаны жүзеге асыру жоспарын жасау керек, ол мыналардан тұрады:

1. Шараларды орындау немесе учаскелерді пайдалануға өту мезгілдері.

2. Жерлерді игеру, жақсарту, қорғау және сақтау көлемдері, олардың календарлық мезгілдері және ол жұмыстарды жүргізу кезектері.

3. Ауыл шаруашылық өндірісі шығындарын және жер пайдаланушылар мен жер иеленушілер шығындарын өтеу.

4. Бұзылған жерлерді қалпына келтіру.

5. Жерді беру жағдайларын орындау.

6. Қолданудағы жер пайдалану түрлерін қайта құру жұмыстарын жүргізу.

7. Рұқсат берілген жер учаскелерін пайдалануға жоспарлы өту.

Барлық жағдайларда ауыл шаруашылық өнімдері өндірісін ескере отырып жер пайдалануда үздіксіз принципін сақтау үшін қажетті жағдайлар жасау. 
    Бақылау сұрақтары:

1 Шаруашылық аралық жерге орналастыру ұғымы.

2 Шаруашылық аралық жерге орналастырудың мазмұны мен міндеттері қандай?

3 Шаруашылық аралық жерге орналастыру түршелерін атаңыз.

4 Қандай факторлар шаруашылық аралық жерге орналастыруға себепші болады?

5 Шаруашылық аралық жерге орналастыру схемасының мазмұны қандай?

6 Шаруашылық аралық жерге орналастырудағы дайындық жұмыстар түрлері.

7 Шаруашылық аралық жерге орналастыру жобасын жасау.

8 Жобаны заңды рәсімдеу және жобаны жергілікті жерге апарып салу.

9 Жерге жеке меншік құқығы мен пайдалану құқығын рәсімдеу және құжаттарды беру.

10 Жобаны жүзеге асыру.

    Әдебиет:
    3, с. 30-42; 6, с. 181-192; 7, с.230-253; 7,б. 45-52.
4 Тақырып Шаруашылық ішкі жерге орналастыру жобасы, оны құрау және жүзеге асыру тәртібі
Мақсаты: Шаруашылық ішкі жерге орналастыру жобасын жасау ретімен, оның құрама бөліктері және жобалау барысында ұсынылатын талаптармен танысу.

Жоспар:

4. 1 Шаруашылық ішкі жерге орналастыру ұғымы, мазмұны және міндеттері

4. 2 Дайындық жұмыстар және жобалауға тапсырманы дайындау

4. 3 Жобаны құрау немесе жасау

4. 4 Жобаны жүзеге асыру жоспары

4.1 Кез-келген кәсіпорын, ұйым, мекеменің өзінің ішкі ұйымдастыру құрылысы немесе құрылымы болады және оған оның даму жетістігі байланысты. Осындай жағдай ауыл шаруашылық кәсіпорындарына да тән нәрсе және мұндай кәсіпорындардың ішкі құрылымының ерекшеліктері бар. Олар басқа да кәсіпорындар мен ұйымдардан өзгеше болады. 

Мұндай жағдайға себепші:

1. Бұл шаруашылықтардың жер аумағы кеңістік базисі және өндірістің негізгі құралы рөлін атқаруы.

2. Бұл шаруашылықтардың жер аумағына ауыл шаруашылық алқаптары да, сонымен қатар ауыл шаруашылық мақсатына емес алқаптар да кіреді (орман жолақтары, жолдар, ғимараттар, су астындағы жерлер және с.с.), бұлардың әрқайсысының өзінді нысаналы мақсаты бар және пайдалану объектісі болып саналады. 

3. Ауыл шаруашылық кәсіпорындарының жер аумағының ішкі құрылымы объектерді, сонымен қатар барлық алқаптарды орналастыру үшін жермен үзілмес байланысы бар.

4. Шаруашылық ішкі жерге орналастыру объектісі болып ауыл шаруашылық өнімдерімен айналысатын тек ауыл шаруашылық кәсіпорындары саналады.

Сондықтан шаруашылық ішкі жерге орналастыру немесе аумақты шаруашылық ішкі орналастыру жерді өндірістің негізгі құралы ретінде ішкі орналастыруда және өндіріс құралдарын  дұрыс үйлестіруде объективті қажеттілік болып саналады. Сонымен қатар жерді ұтымды пайдалану мен қорғау үшін ұйымдастыру-аумақтық жағдайларын жасауда оның маңызы бар. 

Шаруашылық ішкі жерге орналастыруда ең негізгі өндірістік міндет осы аумақта үш негізгі буындарын: өндірісті ұйымдастыру, аумақты ұйымдастыру және халықтың еңбек ресурстарын ұйымдастыруды өзара үйлесті ету. 

Сонымен, шаруашылық ішкі жерге орналастырудың негізгі мақсаты болып ауыл шаруашылық өндірісінің максималды экономикалық тиімділігін,  оның әлеуметтік және табиғатты қорғау бағытын қамтамасыз ететін жерді және онымен байланысты өндіріс құралдарын ұтымды пайдалануды ұйымдастыру саналады.  

Осыған орай келесі міндеттер шешіледі.

1. Әрбір жер учаскесінің оның қасиеттеріне: орны, құнарлылығы, өсімдіктер, ылғалдану жағдайы, мөлшері және конфигурациясы және т.б. сәйкесті жерді және алқап контурын пайдалану нысанасын, сипатын және пайдалану режимін анықтау.

2. Мелиоративтік, мәденитехникалық немесе агротехникалық негізде жер учаскелерінің өнімділік қасиеттерін және табиғи жағдайларын жақсарту шараларын анықтау.

3. Өндірістің негізгі элементтері мен жағдайларының ұтымды және теңестірілген арақатынасын қамтамасыз ету: аумақты ұйымдастыруда; ұйымдастыру-өндірістік құрылымында; салаларды орналастыруда, қайта орналастыруда; өндірістік және шаруашылық орталықтарында.

4. Қазіргі технологияларды, техниканы өнімді пайлануды, егіншіліктің мәдениеттігін, еңбекті ғылыми негізде ұйымдастыруды және ауыл шаруашылық өндірісін басқаруда ұйымдастыру-аумақтық жағдайларды қамтамасыз ету.

5. Қоршаған табиғи ортада экологиялық тепе-теңдікті және ауыл шаруашылық өндірісінің экологиялық қауіпсіздігін қамтамасыз ететін табиғатты қорғау және топырақты қорғау шаралар жүйесін дайындау.

6. Шаруашылық ішкі жер қатынастарын, шаруашылық ішкі жоспарлау және басқару, салық салу және жер учаскелерінің орнына мен сапасына байланысты басқа да  міндеттерді шешуге қажетті жер-бағалау нормативтерін дайындау.

Осыған байланысты шаруашылық ішкі жерге орналастыруға былай анықтама беруге болады: бұл әлеуметтік-экономикалық процесс және ауыл шаруашылық кәсіпорындарының жоғарғы тиімділігін қамтамасыз ететін өндірісті аумақтық ұйымдастыру, жер пайдалану мен қорғауды жақсарту шараларының кешені. 
Шаруашылық ішкі жерге орналастыруда үш негізгі бағыт дайындалады:

а) ауыл шаруашылық өндірісінің мақсаттары, міндеттері және құрылымына байланысты аумақты ұйымдастыру;

б) жерлердің жай-күйін жақсарту және қорғау шаралары;

в) жерлерді өңдеу және ауыл шаруашылық жүктерін тасымалдау шығындарын азайтуға мен өндіріс көлемін арттыру шаралары.

Шаруашылық ішкі жерге орналастыру негізінде жерлерді ұтымды және тиімді пайдалануды қамтамасыз ететін ғылыми негізделген жоба – құжаттар (есептер, түсініктемелер, сызбалар) жиынтығы жатады. 

Шаруашылық ішкі жерге орналастыру жобасын жасау келесі сатылардан тұрады:

1) жерге орналастыру ісін жүргізуді бастау;

2) дайындық немесе әзірлік жұмыстары;

3) жобалауға тапсырманы дайындау;

4) жобаны жасау немесе құрау;

5) жобаны қарау, келістіру және бекіту, тапсырушыға құжаттарды беру.

Шаруашылық ішкі жерге орналастыру жобасы бойынша жұмыстық жобалар жасалады:

· мәдениеттендіру және егістікті пайдалануды жақсарту;

· мал азығы алқаптарын түбірлі және беткі қабатты жақсарту;

· сортаңдарды мелиорациялау және игеру;

· бақшалар, жидек өсетін жерлер, жүзімдіктер және басқа да интенсивтілігі жоғары плантацияларды егу және қайта жасау;

· шаруашылық аралық жолдарды және басқа да инженерлік коммуникацияларды құру;

· эрозияға қарсы, табиғатты қорғау, агроорманмелиоративтік және гидротехникалық шаралар;

· жерлерді қалпына келтіру;

· суару тораптарын орналастыру және қайта құру, жайылымдарды суландыру.

4. 2 Шаруашылық ішкі жерге орналастыру жобасын жасау үшін дайындық жұмыстары жүргізіледі, олардың құрамына жобалау-іздестіру және басқа да шаруашылық жерге орналастыру жұмысына қажетті материалдарды  жинау, талдау, сонымен қатар арнаулы жерге орналастырулық іздестіруді жүргізу кіреді.  
Дайындық жұмыстар камералдық және далалық болып бөлінеді.
Камералдық дайындық жұмыстарға кіреді:

· жоспарлы-картографиялық негізді дайындау;

· шаруашылықтың агроклиматтық жағдайларын зерттеу;

· жер-кадастрлық құжаттарға қажетті материалдарды жинау;

· қорғау белдемдері мен аумақтарды айқындау және анықтау;

· статистикалық және өндірістік-шаруашылық есеп беруді талдау;

· жерге орналастыратын шаруашылық аймағында орналасқан тәжірибе станциялары, алдыңғы қатардағы шаруашылықтар, мемлекеттік сортсынау учаскелерінің өсімдік және мал шаруашылығының негізгі көрсеткіштерін жинақтап қорыту;

· топырақты су және жел эрозиясынан қорғау, сонымен қатар мелиорацияның бар түрлері жайында материалдарды зерттеу.

Шаруашылықтың агроклиматтық жағдайларын сипаттау үшін келесі мәліметтер талданады және жинақтап қорытылады:

· жауын-шашындар мөлшері және олардың жыл бойында бөлінуі, сонымен қатар вегетациялық кезеңде;

· жылдық орташа температура және оның жыл бойында бөлінуі, сонымен қатар вегетациялық кезеңде;

· жоғары температураның қосындысы, көктем  мен күзде +100С тұрақты өту күні;

· вегетациялық кезеңнің ұзақтығы, кеш және ерте көктемгі үсіктер болатын күндері;

· қар жамылғысының қалыптасуы, ұзақтығы және қалыңдығы;

· жел эрозиясы аудандарында вегетациялық кезеңдер мен қысқы уақыттағы жел режимі;

· жылдамдығы 5 м/сек артық жел болатын күндер саны – шаңды дауылдардың ұзақтығы, бағытталған желдердің қайталануы және жылдамдығы.

Топырақтық, топырақ-эрозиялық, агрохимиялық, геоботаникалық, су шаруашылық, жолдық  және басқа да зерттеулер арқылы айқындалады:

· ауыл шаруашылық алқаптары топырақтарына сапалық жағынан сипаттама беру;

· топырақтарды нақтылы эрозияға шалдығу мен жел және су эрозияға деген қауіптілігі жағынан топтау;

· сортаңдарды немесе кебірлерді агромелиоративтік топтау;

· маз азығы алқаптарын шөп жамылғысының сапасына қарай сипаттама беру;

· гидрографиялық тораптарын, аумақтың сулануына сипаттама беру, жер асты суларының тереңдігі;

· жолдарға олардың сапасына, жолдағы ғимараттарына қарай сипаттама беру (жалпы пайдалану және шаруашылық аралық).

Тексеру, зерттеу, жобалау және болжау дайындықтары материалдарын жинақтап қорту негізінде сызба жасалады, онда мына элементтер бейнеленеді:

· басқалар пайдаланатын учаскелер;

· мал шаруашылық комплекстері;

· суармалы жерлер;

· шекаралар, жер  санаттары мен класстарының нөмірлері;

· жел және су эрозиясына шалдыққан және шалдығуы қауіпті ауыл шаруашылық және басқа да алқаптар учаскелері;

· қарқынды пайдалануға белгіленген учаскелер;

· құдықтар, тоғандар, өзендер, бұлақтар, көлдер, су құбыралары;

· жолдар, мал айдау жолдары;

· елді мекендер шектері.
     Далалық дайындық жұмыстар

Шаруашылық ішкі жерге орналастыруда аумақты далалық зерттеулер жерлердің нақтылы жай-күйі және шаруашылықтық пайдалануы жайында мәліметтерді алу үшін жүргізіледі.

Далалық (жерге орналастырулық) іздестірулердің міндеттері:

· шаруашылықтың өндірістік іс-әрекеттері жайында жиналған материалдарды қажетті мәліметтермен толықтыру;

· жүйеленген іздестіру және зерттеу материалдарын жергілікті жерде айқындау (в натуре);

· қажетті материалдар болмағанда, немесе жетіспегенде қосымша зерттеулер жүргізу;

· камералдық дайындық барысында белгіленген жобалау дайындықтарын жергілікті жерде тексеру және айқындау;

· аумақта қалыптастырылған ұйымдастыруды, оны пайдалануды, жер алқаптарының жай-күйін жергілікті жерде айқындау.
Жобалауға тапсырманы дайындау

Тапсырманы жасау барысында әкімшілік ауданының схемалық материалдары, шаруашылық аралық жерге орналастыру жобалары және шаруашылық аумағындағы жұмыс жобалары пайдаланылады. Тапсырмада осы кәсіпорынға қарасты аймақтық жер пайдалану мен қорғау бағдарламаларының көрсеткіштері табылады. 

Тапсырма өндірістің даму, аумақты ұйымдастыру және жерді қорғау мәселелерін анықтайтын негізгі және бағдарламалық сұрақтарды анықтайды. Сонымен қатар тапсырмада келе көрсеткіштер болады:

1) жобалау негізі, жобалау мерзімдері, жобалаудың өту, жұмыстарды ұйымдастыру және төлем жағдайлары;

2) жобаны толық игеру мен жартылай игерудің есептелген мерзімі;

3) шаруашылықтың мамандандыру және өндірістік бағыты, өндірістің сипаты және шаруашылық аралық байланыстары;

4) жалпы және тоуарлы өндірістің көлемдері, сонымен қатар негізгі салалар бойынша - өсімдік және мал шаруашылығы;

5) кәсіпорынның ұйымдастыру-өндірістік құрылымы, түрлері, саны және өнідірістік бөлімшелерінің мамандандыруы;

6) мал шаруашылық фермаларының саны, мөлшері және жобамен орналастырылуы, сонымен қатар басқа да шаруашылық орталықтарының;

7) жер учаскелерінің иелері (үлестері) мен жалға алғандардың өзара қарым-қатынастары;

8) егістік алқаптарының құрылымы және ауыл шаруашылық дақылдарының жобалау деңгейі;

9) мал басы және өнімділігі;

10) жерлерді игерудің инвестициялық деңгей шегі, мелиоративтік және жол құрылыстары;

11) жаңа игерілетін және түбегейлі жақсартылатын жерлердің шамамен алынған көлемі;

12) табиғатты қорғаудың негізгі шаралары;

13) жобаға деген басқа да ұсыныстар мен тілектер.

Тапсырманы жобалаушылар шаруашылықтың мамандарымен берге дайындайды және белгіленген ретпен бекітіледі.

4. 3 Жобаны жасау немесе құрау – шаруашылық ішкі жерге орналастыру процесінің негізгі сатысы болып саналады. Жоба графикалық материалдар мен текстік бөлімнен тұрады.

Графикалық материалдар жобалау шешімдерін кеңістікте бейнелейді. Текстік бөлім экономикалық есептер мен жобалау шешімдерінің негіздері бар түсіндірме жазумен көрсетіледі.

Жинақтап қорытылған түрде жоба келесі құрамдас бөліктерден тұрады:

1) өндіріс бөлімшелері мен шаруашылық орталықтарын орналастыру;

2) шаруашылық аралық жолдар, су шаруашылық және басқа да инженерлік ғимараттардың орналасуы;

3) алқаптарды ұйымдастыру;

4) ауыспалы егістер аумақтарын орналастыру;

5) мал азығына арналған алқаптар аумағын орналастыру;

6) бақшалар, жеміс, жүзім аумақтарын орналастыру.

Өндіріс бөлімшелері мен шаруашылық орталықтарын орналастыру төрт өзара байланысқан сұрақтарды қарастырады:
1) ұйымдастыру-өндірістік құрылымына қарай өндіріс бөлімшелерінің түрлерін, санын, мөлшерін және шаруашылық ішкі мамандандыруын анықтайды;

2) сол кездегі елді мекендердің даму болашағын айқындайды, ал қажетті жағдайда жаңа елді мекендерге орын қаралады;

3) бөлімшелерге бекітілген жер массивтерін орналастыру;

4) елді мекендерге қажетті алаңдарды  анықтау, мекен-жайындағы жерлерді реттеу және әр елді мекендердің шегін жобалау.

  Шаруашылық аралық жолдар, су шаруашылық және басқа да инженерлік  ғимараттардың орналастыруда қарастырылады:

· шаруашылық аралық жолдар;

· мелиоративтік ғимараттар және олардағы негізгі құрылыстар;

· жергілікті жердегі ағын сулардағы суару объектері;

· сумен қамтамасыз ету және суландыру объектері;

· негізгі мелиоративтік және гидротехникалық объекттер;

· электр жүйелері.

Ауыл шаруашылық кәсіпорындарындағы шаруашылық аралық автомобильдік жолдар шаруашылық орталықтары, сонымен қатар басқа да агроөндірістік объектері,  алқаптар арасында сенімді қатынас болуы үшін жобаланады. 

Алқаптарды ұйымдастыру келесі жағдайларды қамтамасыз етеді:

· жерлерді олардың табиғи қасиеттеріне байланысты толық, ұтымды және тиімді пайдалану;

· топырақ құнарлылығын қалпына келтіру және арттыру, эрозиялық процестерді тоқтату және болдырмау;

· мал шаруашылығына тұрақты мал азықтық қорын жасау;

· салалардың мамандандыруын үйлестіру;

· еңбек өнімділігін арттыруға қолайлы жағдайлар жасау және тиімділігі жоғары техниканы қолдану;

· тасымалдау шығындарын және басқа да жылдық шығындарды азайту.

Сонымен қатар су қоймаларына, шаруашылық аралық ғимараттар мен жолдарға алаңдарды бөлу, орман жолақтарын және табиғатты қорғау шараларын жобалау жұмыстары қаралады.
Алқаптарды трансформациялау немесе ауыстыру жұмыстары жүргізіледі, егістікке құнарлы жерлер қарастырылады.

Ауыспалы егістер аумақтарын орналастыру ауыспалы егістер жүйелерін жобалау және ауыспалы егістерді орналастыру жұмыстарына бөлінеді.
Ауыспалы егістер жүйелерін жобалау келесі элементтерден тұрады:

· ауыспалы егістер типтерін, түрлерін, санын және олардың алмасу схемаларын анықтау;

· ауыспалы егістер массивтерін айқындау;

· ауыспалы егістер массивтерін орналастыру және өндірістік бөлімшелерде бекіту.

Ауыспалы егістер аумақтары келесі элементтерге бөлінеді:

· ауыспалы егістер танаптарын және жұмыс учаскелерін орналастыру;

· егіс жолдары мен егіс қостарын орналастыру;

· егістікті қорғайтын орман алқаптарын орналастыру;

· су көздерін орналастыру.

Топырақ-климаттық және экономикалық жағдайларына қарай келесі ауыспалы егістер типтері жобаланады: танаптық, жемшөптік, арнаулы.

Мамандандыруға байланысты, дақылдардың үлесі мен құрамына, сонымен қатар кеңістікте орналасуына қарай келесі ауыспалы егістер түрлері бөлінеді: дәндепарлы, дәндіпарлыотамалы, дәндіотамалы және б.
Жемшөптік ауыспалы егістер түрлері: ферма маңындағы, лагер маңындағы және шабындықты-жайылымдық.

Ауыспалы егістер танаптары былай жобаланады:

- танаптардың көлемі (жалпы шамасы 200-500 га) бір-біріне жақын болуы керек. Танаптың орташа көлемнен айырмашылығы + немесе - 5% шамасынан аспауы керек;

- ауыл шаруашылығында қолданылатын машиналардың тиімділігін арттыру үшін танапт ардың пішіні тік төртбұрыш тәрізді болуы керек. Танаптың ұзындығы еніне 1:1-ден 4:1-ге дейін өзгере алады. Бұрыштары 900 С-ден + немесе -20-300 болуы мүмкін. Ал эрозия байқалатын жерлерде танаптың ұзын жағы аймақта ылғи болатын жерлерге көлденең болып орнатылады. 

Ауыспалы егістер танаптары агротехникалық қасиеттері біртекті немесе бірыңғай топырақтарда орналастырылады, сонда бүкіл танапта шамамен бірдей технологияны қолдануға болады.

Танаптарды жобалауда жер бедері де ескеріледі. 

Жолдарды жобалауда келесі талаптар қойылады:

· түрлі жолдардың (магистральды, негізгі, көмекші жолдар) орналасуы бір-бірімен байланысты болу керек;

· бүкіл танаптарға және іс немесе жұмыс алаңдарына жол өткізілуі керек;

· жолдар танаптардың шекараларында орналасады, ал топырақ қорғаушы ағаш жолақтары болса жел үретін тарапындан орналасады. Әр су каналдары, т.б. үшін де жол өткізілуі керек;

· негізгі жолдардың ені – 5-6 м, көмекші жолдардың ені – 3-4 м болады.

Ауыспалы егістер массивтері шаруашылық орталығынан қашықта орналасқан жағдайда танаптық қостар жобаланады, олар екі түрде болуы мүмкін: тұрақты және уақытша.

Ауыспалы егістер аумағын орналастыруда танаптарды сумен қамтамасыз ету жайдайлары да қарастырылады.

Егістік аумағын орналастырудың ең маңызды элементі танапты қорғайтын орман жолақтары немесе топырақ қорғаушы ағаш егістері, олар алқаптар тәрізінде егіледі. Олардың екі түрі бар: негізгі немесе жел қорушы алқаптар және көмекші алқаптар.

Негізгі алқаптар аймақтық желдерге көлденең болып орналастырылады, 900 ден 20-300 айырмашылық бола алады. 

Негізгі алқаптардың арасындағы қашықтық қара қоңыр топырақтарда 250-300 м, қою қара қоңыр топырақтарда 300-400 м, оңтүстік қара топырақтарда  - 400-500 м, кәдімгі қара топырақтарда 450-500 м болады. 

Көмекші алқаптар арасындағы қашықтық – 1500-2000 м, ағаш алқаптарының кеңдігі – 9-15 м болады.

Мал азығына арналған алқаптар аумағын орналастыру
Мал азығы алқаптарына жайылымдар мен шабындықтар жатады. 

Мал азығына арналған алқаптарды орналастыру мал азығы алқаптарын пайдалануды шабындықтар мен жайылымдарды жайылымайналымы мен шабындықайналымы жүйесінде жақсарту мақсатында мәденитехникалық жұмыстарды жүргізуді қарастырады. Шабындықтар мен жайылымдарды жақсартудың екі негізіг түрі бар: беткі қабатты жақсарту (табиғи маз азығы алқаптарының өнімділігін арттыру – шымды қабатын аудармай немесе жартылай аударып) және түбегейлі (шымды қабатты жою, мәдени шөптерді егу) жақсарту.

Жайылымдар аумағын орналастыру

Мал жаю жүйелерінің келесі түрлері бар: бос немесе еркін (жүйесіз); үлкен өрістер, ұсақ өрістер және парциалды. 

Жайылымдарды орналастырудың негізгі элементтері:

· табын және отар учаскелері;

· келесі мал жаю өрістері;

· жазғы лагерлер;

· мал айдау жерлері;

· малдарды суару құрылыстары.

Табындардағы мал басын қалыптастыру мына есеппен жүргізіледі:

Сыйырлар - 100 – 200 бас;

Тайыншалар - 200 – 300 бас; 

Бұзаулар - 100 – 150 бас;

Биязы жүнді қойлар отарлары - 600 – 800 бас, қылшық жүнділер - 1000 – 1200 бас.

Әрбір табынға, отарға немесе малдар тобына жеке учаске бөлінеді. Лагердің суаттан немесе қосымша жем-шөп алатын жерден қашықтығы мынадан алыс болмауы керек:

сыйырлар - 1,5 км;

1 жасқа дейінгі бұзаулар- 1,0 км;

1 жастан үлкен тайыншалар - 2,5 км;

қойлар - 3 км.

Табын учаскелері дала және орманды дала аудандарында бір қатар факторларға (учаскенің пішіні, жер бедері, эрозияға шалдыққан дәрежесіне байланысты және с.с.) байланысты шамамен 20 – 40 га болуы мүмкін. 

Жазғы лагерлерде қара малдардың бір басына 50 – 60 м2 алаң жобаланады.

Су көздері шөлді және шөлді-дала аймақтарындағы жайылымдарда лагерлердің жанында болады және суат радиусы: қой бағатын жерлерде - 6 км, қара малдар - 6 км, сүтті сыйырлар - 2,5 км, жылқылар - 8 км; ал далалар мен орманды далаларда сәйкесті 4; 4; 2,5; 5 км.

Мал айдайтын жолдардың ені:

Ірі малдың табыны - 15 – 20 м;

Қойлардың отары - 25 – 30 м.

Жайылымайналымы – бұл жайылымдарды өнімді пайдаланудың  өндірістік аумақ бірлігі, ол мал жаюды алмастыруға, шөп жамылғысын жақсарту мен бекітуге, табиғатты қорғауға  арналған шаралар.

Құрғақ далада үш танапты ауыспалы егіс ұсынылады.

Шабықдық аумақтарын орналастыру

Шабындық аумақтарын орналастыру мыналардан тұрады:

бригадалар мен шабындықайналымы учаскелерін орналастыру;

жол торабы;

сумен қамтамасыз ету көздері.

Геоботаникалық зерттеулер негізінде шабындықтар ауыл шаруашылық кәсіпорындарының жекеленген бөлімшелеріне бекітіледі, сонымен қатар шабындықайналымдары орналастырылады.
Шабындық ауыспалы егістері нақтылы учаскеге байланысты. 
Шабындықайналымы учаскелерін орналастыруда келесі талаптарды ескеру керек:

· шөп жамылғысының бір текті болуы, бұл жағдайда өсімдіктердің даму фазаларының бір мезгілде өтуі қамтамасыз етіледі;

· көлемінің және жасыл массасының шығымының шамамен бірдей болуы;

· шөпті механикалық тәсілмен жинауға жинақылығы жне жарамдығы бірдей болуы;

· ылғалдану және мәденитехникалық жағдайынан біртекті болуы.

Шабындықайналымы учаскелерімен ыңғайлы байланыс болу үшін жол торабы жобаланады және егіс қостары орналастырылады. Жолдардың ені 3 – 4 м шамасында болады. Жұмысшылардың тұрмыс жағдайын қанағаттандыру үшін, техникаға қажетті су және малдарды суару үшін шабындықтар сумен қамтамасыз етіледі.
Көп жылдық екпе ағаштар алқаптарын орналастыру

Көп жылдық екпе ағаштар алқаптарын орналастыру мыналардан тұрады:

· өндіріс бөлімшелері мен шаруашылық орталықтарының жасыл массивтерін орналастыру;

· кварталдарды жобалау;

· магистралдық және квартал ішіндегі жол торабтарын жобалау;

· эрозияға қарсы және табиғатты қорғау шараларын жобалау;

· суармалы егіншіліктегі суландыру желісін орналастыру және қайта құру.

Көп жылдық екпе ағаштар алқаптарын жобалауда аумақтық бірлік болып квартал саналады.
Бақша үшін кварталдың оптималды мөлшері – ұзындығы 400 – 600 м, ені 250 – 400 м (10 – 25 га).

Квартал арасындағы жолдар кварталдың ұзын жағында екпелердің қатарларына параллель орналастырылады, ені 5 – 6 м.

Екпе ағаштардың жан-жағында желге қарсы бақшаны қорғайтын екпе ағаштар жобаланады..

4. 4 Шаруашылық ішкі жерге орналастыру жобасын дайындау оны жүзеге асыру жоспарымен аяқталады, онда жобаланған шаралардың көлемі, құны, кезегі және жүзеге асыру мерзімі анықталады. Жоспарда көрсетіледі:

· жобаны жергілікті жерге апарып салу немесе жобаның жергілікті жерде ақтарылуы;
· жобаланған ауыспалы егістер мен жайылымайналымын игеру;

· мал азығына арналған алқаптарды жақсарту;
· сортаңдарды немесе кебірлерді игеру;
· эрозияға қарсы агротехникалық шараларды игеру;

· эрозияға қарсы гидротехникалық ғимараттарды құру, егісті қорғау, жыралар маңындағы, сайлардағы орман жолақтарын құру және қайта құру;

· жаңа жеміс-жидек екпе ағаштар алқаптарын құру және бұрынғыларды қайта құру;

· суландыру желістерін құру және қайта құру, суармалы жерлерді қайтадан тегістеу;
· шаруашылық аралық жолдарды орналастыру;

· жерлерді қалпына келтіру.

Шараларды жүзеге асыру мерзімдері мен кезегі олардың шаруашылықтық маңыздылығы мен технологиялық өзара байланыстылығына, жұмыстардың жалпы көлеміне, жарықтың ұзақтылығына және ауыл шаруашылық кәсіпорынның экологиялық мүмкіншіліктігіне   қарай жүзеге асырылады.
 Бақылау сұрақтары:
1 Ауыл шаруашылық кәсіпорындары ішкі құрылысының басқа кәсіпорындармен салыстырғандағы ерекшеліктері қандай?

2 Шаруашылық ішкі жерге орналастырудың негізгі мақсаты мен міндеттері қандай?

3 Шаруашылық ішкі жерге орналастыруға анықтама беріңіз және оның үш негізгі бағытын атаңыз.

4 Шаруашылық ішкі жерге орналастыру процесінің сатылары қандай?

5 Камералдық жайындық жұмыстарына сипаттама беріңіз және олардың міндеттері.

6 Жобалау тапсырмасының мазмұнын атап өтіңіз.

7 Шаруашылық аралық жерге орналастыру жобасының графикалық және текстік бөлігіне сипаттама беріңіз және шаруашылық ішкі жерге орналастыру жобасының құрамдас бөліктерін атаңыз.

8 Өндірістік бөлімшелер мен шаруашылық орталықтарын орналастырудың мәнін айтыңыз. 

9 Шаруашылық ішкі жерге орналастыру жобасының құрамдас бөлігі ретінде шаруашылық аралық жолдар, су шаруашылығы және инженерлік ғимараттарды орналастыру.

10 Аумақтарды ұйымдастыру дегеніміз не?

11  Ауыспалы егістер аумақтарын орналастыру және ауыспалы егістер жүйелерін жобалау элементтерін атаңыз.

12 Жол торабтары мен егіс қостарын жобалауға қандай талаптар қойылады?

13 Жобалау барысында егістік орман жолақтарын және су көздерін орналастыру.

14 Мал азығына арналған алқаптарды орналастыру дегеніміз не?

15 Жайылымдар аумақтарын орналастыру және олардың негізгі элементтері.

16 Шабындықтарды орналастыру және олардың негізгі элементтері.

17 Көп жылдық екпе ағаштар аумақтарын орналастыру және олардың негізгі элементтері.

18 Шаруашылық ішкі жерге орналастыру жобасын жүзеге асыру жоспары және оның мазмұны.
Әдебиет:
1, с.122-186; 5, с. 89-219; 6, с.246-379; 7,с.253-270; 8,б. 53-63.
Ұсынылған әдебиеттер тізімі

1 Вервейко А.П. Землеустройство с основами геодезии. – М.: Недра, 1988.–260с.

2 Левицкий И.Ю., Крохмаль Е.М., Реминский А.А. Геодезия с основами землеустройства. – М.: Недра, 1977. – 253 с.

3 Земельное законодательство / Сборник нормативных актов. – Алматы, 2004. –116 с.

4 Қазақстан Республикасының Жер кодексі. – Алматы: Жеті жарғы, 2003.- 256 с.

5 Сулин М.А. Землеустройство сельскохозяйственных предприятий. – Санкт-
Петербург, 2002. – 222 с.

6 Чешев А.С., Вальков В.Ф. Основы землепользования и землеустройства. – Ростов-на-Дону: Март, 2002. – 543 с.

7 Дубенок Н.Н., Шуляк А.С. Землеустройство с основами геодезии. – М.,

КолосС, 2007, 309 с.

8 Блисов Т.М. Жерге орналастыру/Оқу әдістемелік құралы. – Қостанай: А.Байтурсынов атындағы ҚМУ, 2011, 64 б.
PAGE  
4

